भिडियो अनुलिपिः घरभाडामा लिँदाः लिज शुरु तथा अन्त्य गर्दा
शीर्षकः घरभाडामा लिँदाः लिज शुरु तथा अन्त्य गर्दा
लम्बाइः १: ०६ मिनेट 
वर्णन (Description): एउटा घर देखा पर्छ, जसको सँगै एउटा रुख हुन्छ। यसमाथि एक टुक्रा कागजमा लेखिएको घरभाडा (लिज) शब्द हामी देख्न सक्छौँ। 
पार्श्वस्वर (Voiceover): जब तपाईले घर भाडामा लिनुहुन्छ, तपाईले सम्झौतापत्र प्राप्त गर्नुहुन्छ। यसलाई घरभाडा सम्झौता वा लिज भनिन्छ।
वर्णन (Description): हामी देख्छौँ कि एउटा क्यालेण्डर पल्टिएर वर्षको बाह्रौँ महिनामा पुग्छ।
पार्श्वस्वर (Voiceover): लिजको शुरुआत तथा अन्त्य मिति हुन्छ। यो प्रायः १२ महिनाको हुन्छ, तर योभन्दा छोटो वा लामो पनि हुन सक्छ।
वर्णन (Description): हामी दुई हातले लिजलाई समातिरहेको देख्छौँ, जसले बताउँछ कि शुरुआतदेखि अन्त्यसम्मको घरभाडा तिरिनुपर्छ।
पार्श्वस्वर (Voiceover): लिजमा हस्ताक्षर गर्नाले, तपाई घरभाडा शुरु हुने मितिदेखि यसको अन्त्य हुने मितिसम्मको घरभाडा तिर्न सहमत भएको जनाउँछ।
वर्णन (Description): एकजना मान्छे लिजलाई हेरिरहेको हुन्छ, तर ऊ अन्योलमा देखिन्छ। उसले अर्को मान्छलाई यसबारे व्याख्या गरिदिन अनुरोध गर्छ।
पार्श्वस्वर (Voiceover): यदि तपाईले बुझ्नुभयो भने मात्र लिजमा हस्ताक्षर गर्नुहोस्। यदि तपाईसँग प्रश्नहरु छन् भने तपाईको विश्वास लाग्ने मान्छेसँग यसबारे तपाईलाई व्याख्या गरिदिन आग्रह गर्नुहोस्।
वर्णन (Description): उक्त मानिस घरको अगाडि उभिरहेको छ र घरधनीले उसलाई लिज दिन्छ। 
पार्श्वस्वर (Voiceover): लिज तपाई तथा तपाईको घरधनीबीच लागू हुन्छ। घरको स्वामित्व घरधनीमा हुन्छ। 
वर्णन (Description): तब हामी एक जना महिला रियल स्टेट एजेन्टलाई देख्छौँ र उनलाई घरधनीले पैसा दिइरहेको देख्छौँ। 
पार्श्वस्वर (Voiceover): घरधनीले घरको रेखदेख गर्नका लागि रियल स्टेट एजेन्टलाई रकम तिर्न पनि सक्छ।
वर्णन (Description): उक्त मान्छेले उसको मोबाइलबाट घरधनीलाई फोन गर्दै हुन्छ।
पार्श्वस्वर (Voiceover): यदि तपाई लिजको समाप्ति हुनुअघि घर छोड्न चाहनुहुन्छ भने तपाईले आफ्नो घरधनी वा रियल स्टेट एजेन्टसँग छलफल गर्नुपर्ने हुन्छ।
वर्णन (Description): हामी दुई हातहरुले एक टुक्रा कागज र कलम समाइरहेको देख्छौँ। उक्त मानिस पत्र लेखिरहेको हुन्छ जसमा उसले एक महिनामा लिजको अन्त्य गर्नेछ भन्ने कुरा घरधनीलाई बताएको हुन्छ। 
पार्श्वस्वर (Voiceover): जब तपाईको लिजको समाप्ति भइरहेको हुन्छ, तब तपाईले घरधनी वा रियल स्टेट एजेन्टलाई यसको समाप्तिको एक महिनाअघि पत्र लेख्नुपर्छ उनीहरुलाई आफूले छोड्ने कुरा जनाउनुपर्छ।
वर्णन (Description): हामी सरसफाइका सामानहरु, पैसा र भ्याकुम क्लिनरलाई देख्छौँ।
पार्श्वस्वर (Voiceover): तपाईले आफ्नो बिलहरु तथा सबै अन्तिम भाडा तिर्नुपर्छ तथा घरको सरसफाइ गर्नु पर्छ। यदि लिजमा भनिएको छ भने मात्र कार्पेटलाई वाफद्वारा सफा अर्थात स्टिम क्लिन गर्नुहोस्।
वर्णन (Description): ठेगाना लेखिएको एक टुक्रा कागजलाई एक हातबाट अर्को हातमा हस्तान्तरण गर्दै गरेको हामी देख्छौँ।
पार्श्वस्वर (Voiceover): तपाईले छोड्नुअघि, तपाईको नयाँ ठेगाना आफ्नो घरधनी वा रियल स्टेट एजेन्टलाई दिनुहोस् र आफ्नो सबै चीजहरु आफूसँग लैजानुस्।
पार्श्वस्वर (Voiceover): जानकारी तथा सुझावका लागि उपभोक्ता मामला भिक्टोरिया (Consumer Affairs Victoria) लाई सम्पर्क गर्नुहोस्।
वर्णन (Description): हामी उपभोक्ता मामला भिक्टोरिया (Consumer Affairs Victoria) को लोगो, वेबसाइटको विवरणः consumer.vic.gov.au र फोन नम्बरः 1300 55 81 81 देख्छौँ।
